
Sjednice komorskih tijela...

ODRŽANE REDOVNE SJEDNICE SKUPŠTINE I UO KOMORE

Članovi Skupštine i Upravnog odbora Kantonalne privredne 
komore Tuzla,  krajem godine upriličili su redovne godišnje 
sjednice.  Raspravljalo se o 
dokumentu “Mjere za unapređenje i razvoj privrede 
Tuzlanskog kantona”, 
razmatran je Nacrta Programa rada Kantonalne privredne 
komore Tuzla  kao i Nacrt Finansijskog plana Kantonalne 
privredne komore Tuzla za 2014. godinu. Na sjednici 
skupštine je analiziran i Pregled usvojenih zaključaka 
organa Komore (Skupština i Upravni odbor Komore) a 
članovi UO su ponovo razmatrali i Informaciju o kreditnom 
zaduženju Kantonalne privredne komore Tuzla za 
fi nansiranje adaptacije poslovnog prostora. 
Jednoglasno su članovi Skupštine Komore uvojili 

- Usvojeni sa određenim dopunama Program rada i Finansijski plan Komore za 
2014. godinu –

Prijedlog da se za predstavnika Skupštine Kantonalne 
privredne komore Tuzla za mandatni period 2010-2014. 
godine izabere Tadija Leutar, dipl.maš.ing. – pomoćnik 
regionalnog direktora za tehniku u društvu CIMOS „TMD 
Ai“ d.o.o. Gradačac, umjesto mr. Aziza Hodžića, dipl.
ecc. kome je prestao radno-pravni status u CIMOS „TMD 
Ai“ d.o.o. Gradačac i koji se razrješava dužnosti člana 
Skupštine Komore. I Pregled usvojenih zaključaka organa 
Komore i udruženja obrazovanih u Komori za 2012. 
godinu je jednoglasno usvojen. Zaključeno je da se za 
jednu od sljedećih sjednica Skupštine Komore pripremi 
Pregled usvojenih zaključaka organa Komore za 2013. 
godinu, nakon čega bi se organizovala konferencija ili 
tematska sjednica sa predstavnicima Vlade TK i resornim 
ministarstvima na kojoj bi se razgovaralo zašto nadležni 
organi ne odgovaraju na dopise upućene iz  Komore. 
Skupština Komore jednoglasno je usvojila Mjere za 
unaprjeđenje i razvoj privrede Tuzlanskog kantona uz 
zaključke da se u ovaj dokument uvrsti i mjera da Vlada 
Tuzlanskog kantona što brže riješi problem refundacije 
porodiljskog bolovanja kod niskoakumulativnih grana, jer je 
to veliki teret naposlodavca, pa se dešava da je poslodavac 
prinuđen da žene otpusti prije odlaska na porodiljsko, 
Također, zaključak je da jedna od mjera bude i pokretanje 
inicijative usklađivanja opšteg i granskog kolektivnog 
ugovora sa Vladom Federacije Bosne i Hercegovine. I 
članovi UO imali su, uz usvajanje ovog dokumenta, nešto 
za dodati. Smatraju da je u analizi prikazana zaposlenost 
i nezaposlenost nije dobro defi nisana, jer ne može biti 

povećana i zaposlenost i nezaposlenost, da ta analiza treba 
da sadrži podatke koliki su bruto gubici TK-a privrede. S 
druge strane, govoreći o mjerama, istakli su da u ovom 
dokumentu treba istaćki kako za prevazilaženje stanja 
nisu doktaknute vrlo važne stvari koje se tiču tužilaštva 
i sudstva, zdravstvo, antikoruptivne mjere i metode koje 
treba sprovesti, privatizacija, mjere i efekti privatizacije, 
te između ostalog, da je materijal dobro napravljen, ali je 
vrlo blag i nema oštrinu, kao konačna ocjena. Usvojen je 
na Skupštini Komore, Prijedlog Programa rada Kantonalne 
privredne komore Tuzla za 2014.godinu sa određenim 
dopunama koje su iznijeli članovi i UO i Skupštine. Između 
ostalog, dopunjen je ovaj dokument i zaključkom da se  
u broju 1. tačke 3.3. „Pokretanje incijative o produženju 
važenja Strategije razvoja poljopirvrede TK-a 2009-2013 
za naredni period 2013-2017.godine“ prije produženje 
uradi analiza ostvarivanja ciljeva Strategije, a tek onda 
da se razmišlja o produženju ili izradi nove strategije. 
Članovi Skupštine su stava da je kod ostvarivanja novčanih 
podrški, prvo potrebno obaviti javnu raspravu o realizaciji 
novčane podrške u 2013., pa tek onda organizovati javna 
rasprava o ostvarivanju novčane podrške u primarnoj 
poljoprivrednoj proizvodnji /FBiH-TK-a/ za 2014. godinu. 
UO slika 2

U Program rada Komore za 2014. godine treba dodati da 
Komora treba da se uključi u proces defi niranja kriterija 
i mehanizme kontrole kako bi pomogla organima vlasti 
da na najracionalniji i najefi kasniji način plasira sredstva 
u poticaje, zaključeno je na sastanku. Skupština Komore 
jednoglasno je usvojila Prijedlog Finansijskog plana 

Kantonalne privredne komore Tuzla za 2014.godinu sa 
primjedbom Upravnog odbora, da se koriguje fi nansijski 
plan za 2014. godinu shodno prihodima i rashodima 
planiranog za 2013. godinu, odnosno da se iznos za 2014. 
godinu koriguje na isti iznos kao što je planirano za 2013.
godinu. I na posljednjoj sjednici UO Komore za 2013. 
godinu, razgovaralo se o kreditnom zaduženju Kantonalne 
privredne komore Tuzla za fi nansiranje adaptacije 
poslovnog prostora.

D.K.

Održana rasprava u Komori…

NACRT ZAKONA O ENERGETSKOJ EFIKASNOSTI U FBIH

U saradnji sa Ministarstvom za energiju, rudarstvo 
i industriju Federacije Bosne i Hercegovine, 
Kantonalna privredna komora Tuzla je upriličila 
raspravu o Nacrtu zakona o energetskoj efi kasnosti u 
FBiH. Dokument su predstavili Amira Pintul pomoćnik 
federalnog ministra i Armin Đuliman stručni savjetnik 
za energiju u Ministarstvu za energiju, rudarstvo i 
industriju Federacije Bosne i Hercegovine. Veliki 
broj privrednika sa područja Tuzlanskog kantona se 
odazvao pozivu Udruženja za energetiku, rudarstvo 
i industriju Kantonalne privedne komore Tuzla koje 
je bilo organizator skupa.“U principu, to je naša 
obaveza iz Ugovora o energetskoj zajednici. S 
jedne ugovorne strane su 28 članica Evropske 
unije, s druge strane 8 zemalja među kojima 
i Bosna i Hercegovina a s treće strane su još 
četiri zemlje među kojima je i Turska kao 
pridružena članica. Tim ugovorom se defi nišu 
odnosi u trgovini električnom energijom, 
gasom, naftom, itd. na jednom ogromnom 

tržištu. Iz toga je proizašla naša obaveza 
da do 2011. godine imamo usaglašen stav 
sa Direktivom o energijskoj efi kasnosti EU. 
Zakon je Vlada usvojila, bio je na Parlamentu i 
sada je teče 60 dana javne rasprave”, pojasnio 
je Nurudin Žunić sekretar udruženja za energetiku, 
rudarstvo i industriju Kantonalne privedne komore 
Tuzla. “Mi nemamo problema sa energijom, 
realno, BiH ima viška energije. Naravno, svaku 
energiju treba štedjeti. No, ova rasprava je bila 
fokusirana na aspekt energijske efi kasnosti s 
obzirom na zaštitu okoliša a prvenstveno na 
zaštitu zraka u Tuzli. Dakle, cilj nam je bio 
da dođemo do rješenja koja ćemo ugraditi 
u Zakon, koji do sada uopšte nismo imali, 
a kako bi došli do čistog zraka. Da bismo 
imali čist zrak, potrebno je da gradimo nove 
termoelektrane, sa novim tehnologijama, da 

-  Rasprava bila fokusirana na aspekt energijske efi kasnosti s obzirom na zaštitu 
okoliša a prvenstveno na zaštitu zraka u Tuzli - Za čist zrak potrebne nove 

tehnologije, izlovanje polutanata, energijski miks –

izolujemo polutante iz postojećih goriva koje 
koristimo, prvenstveno se misli na sumpor, 
te da koristimo energijski miks u kojem je 
obavezno plin bez kojeg Tuzla i ova regija 
ne bi trebalo da ostanu”, izjavio je sekretar 
Žunić. Kako je  istaknuto je na raspravi, planovi 
ovog ministarstva su da se rasprave obave, pored 
Sarajeva i Tuzle, još u Zenici, Mostaru, Livnu i 
Bihaću. Govoreći o Zakonu, njegovom usklađivanju, 
traženju najboljih rješenja, pomoćnica Pintul je 
istakla kako je ovaj zakon usklađen s tri evropske 
direktive. “Riječ je o mjerama o potrošnji 
energije, mjerenju energetske efi kasnosti a 
treća se odnosi na obilježavanje proizvoda 
koji se koriste u domaćinstvima i industriji.  
Ovaj Zakon predviđa i strateška dokumenta 
na isti način kao što je to predviđeno i 
drugim zakonima iz oblasti energije, te su 
identifi cirali taj dio s cjelokupnim sektorima 
energije. Također, predviđa i uspostavu 
agencije iz energetske efi kasnosti kada se 
steknu uvjeti zbog trenutne situacije u vezi 
s recesijom. Do tog vremena nadležnosti će 
obavljati resorna ministarstva, jer je zakon 
o energetskoj efi kasnosti vrlo kompleksan. 
Zbog te obimnosti planirano je i donošenje 
petnaestak podzakonskih akata i tek s tim 
će zakon biti cjelovit”, istakla je  Amira Pintul 
pomoćnik ministra za energiju, rudarstvo i industriju 
FBiH. Naglašeno je na skupu da će sve diskusije 
i svi prijedlozi sa rasprava, do kraja februara biti 
razmotreni, dostavljeni u formi prijedloga a Zakon 
upućen u proceduru. Zbog neophodnih procedura i 
trenutne situacije,  teško predvidjeti kada će ovaj 
Zakon stupiti na snagu.

D.K.

2014. GODINA ĆE BITI POVOLJNIJA OD 2013.

Godišnji prijem za medije…

- Ne zadovoljava porast proizvodnje u 2013. godini – Velika očekivanja od tri 
strateška projekta u 2014. godini –

Kao i svake godine, godišnjim prijemom za 
predstavnike sredstava informisanja zaključena je i 
obilježena kvalitetna saradnja sa medijima i u 2013. 
godini. Uvijek je to prilika da se analiziria učinjeno, 
sagleda saradnja u prošloj godini ali i prezentiraju 
određeni statistički podaci vezani za privredu i 
privredna kretanja. “Kada je u pitanju privreda 
Tuzlanskog kantona, moram istaći da smo 
imali rast industrijske proizvodnje za 2,4%. 
Međutim, to je veoma malo za proteklu godinu i 
smatram da ima prostora da taj procenat bude 
mnogo, mnogo bolji. Izvoz u prošloj godini je 
zabilježio povećanje od 5,4% a uvoz 1,7%, 
prema posljednjim statističkim podacima. Ono 
što je gorući problem u privredi Tuzlanskog 
kantona je nezaposlenost koja je dostigla broj 
od 99.000 nezaposlenih osoba evidentiranih 
na spisku Zavoda za zapošljavanje Tuzlanskog 
kantona. To su zaista alarmantni podaci koji 
upućuju na neophodnost aktivnog djelovanja na 
rješavanju ovog problema. U narednoj godini bi 
se sve strukture trebale uključiti u smanjenje 

nezaposlenosti na području Tuzlanskog 
kantona”, izjavio Nedret Kikanović predsjednik 
Kantonalne privredne komore Tuzla. 
U druženju sa novinarima bilo je riječi i o očekivanjima 
u 2014. godini. “Mi smo u Kantonalnoj privrednoj 
komori Tuzla duboko uvjereni da će 2014. godina,  
kada je u pitanju privredni razvoj Tuzlanskog 
kantona, biti povoljnija od 2013. godine. 
Očekujemo pokretanje strateških projekata 
kao što su izgradnja Bloka 7 Termoelektrane 
Tuzla, otvaranje postupka za izgradnju puta 
Tuzla – rijeka Sava te bolje komunikacije na 
magistralnom putu Tuzla – Sarajevo. To su tri 
projekta koja su od krucijalnog značaja za razvoj 
i pokretanje privrede Tuzlanskog kantona. 

Kada su u pitanju aktivnosti u Kantonalnoj 
privrednoj komori Tuzla, učinit ćemo maksimalne 
napore da podignemo nivo rada i damo puni 
doprinos stvaranju povoljnog ambijenta za 
dodatni, veći porast privredne proizvodnje kao i 
da damo naš doprinos otvaranju što većeg broja 
radnih mjesta na području Tuzlanskog kantona 
u u 2014. godini”,  zaključio je Nedret Kikanović 
predsjednik Kantonalne privredne komore Tuzla.  
Predsjednik Kikanović je na ovom skupu istakao 
izuzetno dobru saradnju sa sredstvima informisanja 
na području Tuzlanskog kantona. Izrazio je zahvalnost 
za aktivno sudjelovanje medija u svim komorskim 
aktivnostima i pravovremeno izvještavanje javnosti o 
svemu što se dešava u Kantonalnoj privrednoj komori 
Tuzla u toku 2013. godine. Također, izrazio je nadu 
da će kvalitetna saradnja biti nastavljena i u 2014. 
godini. 

Pripremio: Dino Kalesić

REDOVNA SJEDNICA ODBORA

Iz Udruženja za hemiju i nemetale…

- Optimalizacija slanih rastvora s aspekta zdrastvene ispravnosti - Incijativa za 
formiranje  kantonalnog fonda za sanaciju posljedica slijeganja zemljišta u Tuzli 

- Program rada Udruženja za 2014. godinu
Udruženje za hemiju i nemetale  Kantonalne privredne 
komore Tuzla, održalo je redovnu sjednicu Odbora 
Udruženja. Domaćin skupa na kojem se raspravljalo 
o Optimalizaciji slanih rastvora s aspekta zdrastvene 
ispravnosti, Incijativi za formiranje  kantonalnog fonda 
za sanaciju posljedica slijeganja zemljišta u Tuzli te o 
Programu rada Udruženja za 2014. godinu, 
bila je Solana dd Tuzla. Predstavnica fi rme domaćina, 
dipl. ing Amra Brkić je prezentovala stručnu oblast iz 
okvira prve tačke dnevnog reda a dr Mustafa Burgić, 
profesor na Tehnološkom fakultetu u Tuzli je govorio 
o Inicijativi koja je pokrenuta još 2011. godine. 
Govorio je o Elaboratu za sporazumno razrješavanje 
sanacije posljedica slijeganja zemljišta u Tuzli usljed 
nekontrolisane eksploatacije slane vode na tuzlanskom 
ležištu soli. Elaborat je sačinio ekspertni tim čiji je član 
bio i prof. Burgić. “Nesporno je da su građanima 
i gradu Tuzli u proteklom periodu učinjene 
devastacije i ogromne štete na zemljištu, 
objektima i infrastrukturi, zbog nekontrolisane 
eksploatacije slanice na sonom ležištu Tuzla. 

Općina Tuzla bila je prinuđena da zbog 
nemogućnosti namirenja šteta pokrene sudske 
postupke protiv proizvođača i potrošača slanice 
(hemijaska industrija) kako je to u Elaboratu i 
navedeno. U cilju prevazilaženja ovog problema 
resorno ministarstvo TK smatralo je da se to 
može riješiti sporazumno, pa je još početkom 
marta 2011. godine, potpisalo Protokol sa 
općinom Tuzla o iznalaženju odgovarajućih 
modaliteta o sudskom poravnanju po ovom 
pitanju. Realizacijom sporazumnog poravnanja 
žele se postići dva osnovna cilja: da se namiri 
potraživanje Općine Tuzla po osnovu nastalih 
šteta i da se obezbijedi normalan rad i razvoj 
hemijske industrije. Argumente za sve ovo 
pomenuto, možemo naći u Elaboratu koji je 
sačinio stručni tim. Možemo iz tog dokumenta 
izdvojiti kako je u posmatranom periodu narednih 
15 godina do izmirenja štete, ukupna vrijednost 
proizvodnje članica sistema uzeta prema planu 

za 2011. godinu iznosi  1.998.338.265,00 KM, 
iznos poreza i doprinosa 161.433.740,60 KM, 
dok ukupan iznos za isplatu ličnih dohodaka 
iznosi 192.024.255,00 KM. Prema sadašnjim 
pokazateljima ukupna direktna zaposlenost u 
ovim članicama sistema je oko 1500 radnika 
sa tendencijom daljeg povećanja. Prema 
nekim pokazateljima ovakvi sistemi indirektno 
angažuju u pratećim djelatnostima oko četiri 
puta više radnika, što znači da u direktnom i 
indirektnom angažovanju sistem vezuje se 
oko 6.000 zaposlenih. Na kraju, Ekspertni tim 
je predložio Vladi TK-a, pokretanje inicijative 
za donošenje Zakona o Fondu, kojim bi se 
obezbijedili pouzdani izvori i način fi nansiranja 
namirenja šteta nastalih nekontrolisanom 
eksploatacijom slanice u sonom ležištu Tuzla 
i razvoja hemijske industrije, kako je to ovim 
Elaboratom predloženo”, rekao je prof. Burgić 
u izlaganju o pomenutoj Inicijativi. Dodao je kako 
Elaborat obrađuje i izvore fi nansiranja, iznose utvrđenih 
šteta, način sanacije šteta, Tehno - ekonomski osnov 
za formiranje fonda za saniranje rudarskih šteta 
nastalih nekontrolisanom eksploatacijom slane vode 
Rudnika soli Tuzla, pravne osnove za fomiranje 
Fonda, Tehno – ekonomski pokazatelji i informacije 
hemijske industrijena području Tuzlanskog kantona, 
podatke o vrijednosti proizvodnje, zaposlenosti. 
“Ovo je ozbiljan problem kada je u pitanju 
radno poslovni sistem na bazi proizvodnje i 
prerade slane vode, i svi se moramo uključiti 
u pronalaženje najboljeg rješenja za izmirenje 
šteta a bez ugrožavanja poslovnog subjekta”, 
dodao je prof. Burgić. Sekretar Udruženja za hemiju 
i nemetale Kantonalne privredne komore Tuzla, 
mr Esad Arnautović, Prezentovao je Program rada 
Udruženja za 2014. godinu. Dokument će, kako je 
istaknuto, po ustaljenoj praksi na usvajanje kod 
članova UO i Skupštine Komore. 

D.K.

USVOJEN PROGRAM RADA UDRUŽENJA ZA 2014. GODINU

Iz Udruženja za trgovinu, ugostiteljstvo i turizam…

Iz Udruženju za industriju tekstila, kože i obuće…

Tražite poslovnog partnera u EU?

7

- Prioritet u 2014. godini je pokretanje inicijative za rasterećenje privrede, smanjenje doprinosa i drugih 
opterećenja privrednih subjekata na području Tuzlanskog kantona -

- U okviru redovnih aktivnosti, Udruženja za trgovinu, 
ugostiteljstvo i turizam Kantonalne privredne komore Tuzla, 
upriličena je na kraju protekle godine i sjednica Odbora Udruženja. 
Domaćin ovog skupa bila je fi rma “Piemonte” Tuzla u prostorima 
Stambenog- poslovnog centra “Piemonte” Kalesija. Radni sastanak 
je iskorišten za preciziranja zadataka i obaveza u 2014. godini, 
pretočenih u Program rada Udruženja. Dogovoreno je da se u 
narednom periodu pokrene inicijativa za ponovnim uvođenjem rada i 
prijavljivanjem radnika u radni odnos na pola radnog vremena  (rad 
u trajanju od 4,00h u toku radnog vremena), koji je Zakonom ukinut 
od 1.1.2009. godine. I u 2014. godini je neophodno pažnju posvetiti 
predstavljanju na sajamkim manifestacijama u zemlji i inostranstvu, 
borbi protiv rada na crno, očuvanju djelatnosti, jačanju investicija, 

otvaranju novih radnih mjesta. Dogovoreno je da se u narednom periodu pokretane inicijativa za promjene u oblasti 
školstva, koje se odnose na školovanje kadrova za potrebe privrede, školovanje kadrova za potrebe trgovine, ugostiteljstva 
i turizma na području Tuzlanskog kantona te obavezno pripremanje kadrova kroz praktičnu obuku. Među prioritetima će 
u radu Odbora Udruženja za trgovinu, ugostiteljstvo i turizam Kantonalne privredne komore Tuzla u 2014. godine, biti 
pokretanje inicijative za rasterećenje privrede, smanjenje doprinosa i drugih opterećenja privrednih subjekata na području 
Tuzlanskog kantona a po uzoru na primjer iz Republike Makedonije. 

U Udruženju za industriju tekstila, kože i obuće Kantonalne privredne komore 
Tuzla, krajem godine je održana  sjednica Odbora Udruženja u proširenom sastavu. 
Raspravljalo se o Prijedlogu Programa rada Udruženja za 2014. godinu te o 
mjerama za unapređenje i razvoj privrede Tuzlanskog kantona. Program rada je 
usvojen uz određene dopune. Prijedlog je da se u prvom kvartalu godine, pokrene 
inicijativa po kojoj Vanjskotrgovinska komora Bosne i Hercegovine u 2014. godini 
treba da poduzme značajnije napore na promociji tekstilne industrije putem 
privrednih susreta, sajmova i konuzlarnih predstavništava Bosne i Hercegovine 
u drugim zemljama, kako bi tekstilne fi rme povećale izvoz. Članovi Odbora su 
stava i da je potrebno organizovati sjednicu na temu „Carinjenje uvoza i izvoza“ i 
pozvati predstavnike carine, članice Udruženja kao i zainteresovane fi rme iz ostalih 
udruženja Komore. Mjere za unapređenje i razvoj privrede Tuzlanskog kantona, 
članovi Odbora su usvojili i zaključili kako se u ovaj dokument treba uvrstiti i mjera 
da Vlada Tuzlanskog kantona što brže riješi problem refundacije porodiljskog 
bolovanja, jer ovako to pada na teret poslodavca, pa se dešava da je poslodavac 
prinuđen da žene otpusti prije odlaska na porodiljsko.

Evropska poduzetnička mreža je najveća mreža za podršku malim i srednjim 
preduzećima u oblasti međunarodne poslovne saradnje, inovacija, prijenosa znanja 
i tehnologija, te saradnje i učešća u EU programima. Mrežu čini oko 600 partnerskih 
organizacije iz 53 zemlje, uključujući sve članice EU, kao i druge zemlje Evrope i 
svijeta. Kantonalna privredna komora Tuzla u okviru Evropske poduzetničke mreže 
(EEN) pruža mogućnost svojim članicama da pronađu poslovne partnere u Evropskoj 
uniji ali i zemljama nečlanicama. U saradnji s Vanjskotrgovinskom komorom BiH, 
mjesečno se odabiru ponude inostranih fi rmi koje traže poslovne partnere u Bosni 
i Hercegovini, a koje redovno preuzimamo iz baze poslovne saradnje EEN mreže.  
Ukoliko ne možete pronaći odgovarajuću ponudu za poslovnom saradnjom među 
postojećim ponudama ili želite samoinicijativno ponuditi neku specifi čnu poslovnu 
saradnju drugim fi rmama iz EU,  pružamo Vam mogućnost da  popunjavanjem 
pristupnog obrasca, budete uključeni u jedinstvenu bazu EEN koju svakodnevno 
koriste sve partnerske organizacije za podršku malim  i srednjim preduzećima.  
Nekoliko preduzeća iz Tuzlanskog kantona je već prepoznalo korist ove usluge i 

uspjelo da ostvari kontakt s potencijalnim partnerima. Za više informacija možete se obratiti Edini Kurtić, e-mail edina@kpktz.ba. 
Ova usluga je besplatna za sve članice Kantonalne privredne komore Tuzla. 

D.K.

USVOJEN PROGRAM RADA UDRUŽENJA ZA 2014. GODINU

POSLOVNA SARADNJA SA EU PARTNERIMA

- Prioritet u 2014. godini je pokretanje inicijative za rasterećenje privrede, smanjenje doprinosa i drugih 
opterećenja privrednih subjekata na području Tuzlanskog kantona -

POVEĆAN BROJ ČLANICA KOMORE

Iz Kantonalne privredne komore Tuzla…

Ukupno 21 privredni subjekt pristupio Komori u 2013. godini –

Kada je u pitanju članstvo u Kantonalnoj privrednoj komori Tuzla u protekloj godini, zadovoljstvo je istaći 
da je pristupnicu potpisao ukupno 21 privredni subjetk. Riječ je o slijedećim fi rmama koje su se odmah 
po učlanjenju u Komoru, aktivno uključile u rad granskih udruženja te u sudjelovanje na sajamskim 
manifestacijama u okviru zajedničke sajamske postavke pod nazivom “Privreda TK”.  To su OPG 
“Veselčić” Špionica, Udruženje pčelara “Tuzla” Tuzla, “Earth tec bh” doo Tuzla, “Majevica” dd 
u stečaju Srebrenik, “Agrolife” doo Gradačac, “Relax tours” doo Sarajevo podružnica Tuzla, 
“Montingenergetika” doo Tuzla, “Alen Co” doo Tuzla, “Bosna-niless” doo Lukavac,  “Sicon 
sas” doo Tuzla, “PZ Late” p.o. Gradačac, “Agro Mujčinović” doo Gradačac, “Fruits & more” 
doo Gradačac, “Maočanka-commerce” doo Maoča – Brčko, “Fratello aress” doo Gradačac, 
“Belladona” salon ljepote i zdravlja Tuzla, “Grin” doo Gračanica, “Gogo innovations” doo 
Doboj,  “Mikrofi n osiguranje” a.d. Banja Luka, p.j. Tuzla, “Motel wellness centar Ahmedić” 
doo Lukavac, JU Dom penzionera Tuzla.

Izdavanje ATA karneta…

OBRAČUNSKI PERIOD JANUAR-DECEMBAR 2013. GODINE

- Ukupno 402 zahtjeva u prošloj godini –

U 2013. godini je nastavljeno izdavanje ATA karneta u Uredu Vanjskotrgovinske komore Bosne i Hercegovine u 
Tuzli pri Kantonalnoj privrednoj komori Tuzla. Podizanje dokumenata vrši se na mjestu gdje je zahtjev i podnesen. 
“Kada su u pitanju izdati ATA karneti i dodatni listovi u protekloj godini, dakle, u periodu od 1. januara 
do 31. dcecembra 2013. godine, pristigla su ukupno 402 zahtjeva. Od toga je bilo 200 zahtjeva za 
izdavanje ATA karneta i 202 zahtjeva za izdavanaje dodatnih litova za ATA karnet. Od 200 zahtjeva za 
izdavanje ATA karneta, 119 zahtjeva su podnijela fi zička lica iz sljedećih opština: Kalesija, Bijeljina, 
Tuzla, Brčko, Gračanica, Živinice, Šamac, Orašje, Zvornik, Banovići, Janja, Lukavac, Tešanj, Vranjak, 
Srebrenik, Gradačac, Srebrenica, Teslić, Ugljevik, Donja Mahala i Žepče, a 81 zahtjev su podnijele fi rme 
iz Gračanice, Lukavca, Tuzle, Bijeljine, Doboja, Brčkog, Miričine, Obudovca, Gradačca, Usore, Odžaka, 
Janje, Ugljevika, Banovića, Živinica, Tešnja. Ukupno 163 fi zička lica podnijeli su zahtjev za izdavanje 
dodatnih listova, a 39 zahtjeva stiglo je u ime privrednih društava”, izjavila je Suada Rekić  stručni saradnik 
u Uredu za pružanje informacija o ATA sistemu i izdavanje ATA karneta Vanjskotrgovinske komore u Tuzli. Sve 
dodatne informacije, kao i potrebne upute o ATA sistemu i obrasce, zainteresirani mogu pronaći na web stranici 
Vanjskotrgovinske komore BiH www.komorabih.ba ili direktno – na osnovu dole navedenih kontakt informacija 
kao i u Uredu Vanjskotrgovinske komore Bosne i Hercegovine u Tuzli pri Kantonalnoj privrednoj komori Tuzla - 
Trg slobode bb – 75000 Tuzla - Tel/fax. +387/35/258-266 i  Fax:+387/35/258-271, Email: atatz@komorabih.ba 
-  kontakt osoba: Suada Rekić. 

D.K.

KATEGORIZACIJA CESTA NA PODRUČJU TUZLANSKOG KANTONA

Iz Ministarstva za trgovinu, turizam i saobraćaj TK…

Ministarstvo trgovine, turizma i saobraćaja TK je, u planu 
rada za 2013. godinu, planiralo sprovođenje aktivnosti na 
kategorizaciji cesta na području TK, odnosno  predvidjelo je 
da predloži Vladi TK Odluku o razvrstavanju lokalnih cesta i 
ulica u gradovima, u skladu sa članom 9. Zakona o cestama 
Federacije BiH (Službene novine FBiH, broj 12/10,16/10 
i 66/13). Postojeća kategorizacija cesta utvrđena je prije 
tridesetak godina. U međuvremenu, došlo je do političkih, 
socijalnih i ekonomskih promjena u BiH, te je bilo 
neophodno urediti novu kategorizaciju cesta baziranu na 
vlastitim Zakonima i kriterijima. Promjena administrativne 
strukture i uređenja društveno – ekonomskih odnosa ne 
samo u BiH, već i u okruženju, izmjena obima i strukture 
saobraćajnih tokova, kao i prostorno – ekonomski razvoj u 
Bosni i Hercegovini bili su odlučujući faktori koji su uticali 
na potrebe kategorizacije cesta. U skladu sa navedenim, 
Ministarstvo trgovine, turizma i saobraćaja TK je imenovalo 
stručnu Komisiju za provedbu postupka kategorizacije 
lokalnih cesta i i ulica u gradovima na području TK. Takođe 
i Federalno ministarstvo prometa i komunikacija je, u 
saradnji sa J.P. „Ceste FBiH“, imenovalo stručnu Komisiju za 
provedbu postupka kategorizacije javnih cesta u Federaciji 
BiH, odnosno pokrenulo je  postupak sa ciljem da se do 
kraja 2013. godine na području FBiH izvrši kategorizacija 
i prekategorizacija cesta (regionalnih cesta, magistralnih 
cesta, brzih cesta i autocesta). 
Zakonska osnova za postupak kategorizacije javnih cesta 
proizilazi iz slijedećih dokumenata:
- Zakon o cestama Federacije BiH (Službene novine 
FBiH,broj 12/10,16/10 i 66/13),
- Uredba o mjerilima i kriterijima za kategorizaciju 
javnih cesta (Službene novine FBiH, broj 62/11),
- Odluka kojom se utvrđuju „Smjernice za 
projektovanje, građenje, održavanje i nadzor na cestama 
Federacije Bosne i Hercegovine“ (Službene novine FBiH, 
broj 80/06).
Sa ciljem da navedeni projekat kategorizacija i 
prekategorizacija cesta (lokalnih cesta, regionalnih cesta, 
magistralnih cesta, brzih cesta i autocesta) bude okončan 
u previđenom roku, predstavnici Federalnog ministarstva 
prometa i komunikacija odnosno Federalne komisije za 
kategorizaciju cesta i predstavnici Ministarstva trgovine, 
turizma i saobraćaja TK u saradnji sa Kantonalnnom 
privrednom komorom Tuzla, organizovali su   prezentaciju 
Nacrta Projekta prekategorizacije cesta na podučju TK. 
Na prezentaciju Nacrta Projekta prekategorizacije cesta 
na podučju TK osim predstavnika Federalnog ministarstva 
prometa i komunikacija, predstavnika Ministarstva trgovine, 
turizma i saobraćaja TK i stručnog konsultanta  za izradu 
projekta kategorizacije cesta na području Federacije BiH 

„IPSA Instituta“, bili su prisutni  i predstavnici svih općina na 
području TK, članovi Stručne komisije za kategorizaciju cesta 
na području TK, kao i predstavnici J.U. Direkcija regionalnih 
cesta TK, kako bi bili informisani o dosadašnjim rezultatima 
i dali eventualne primjedbe na prezentirani matrijal. Nakon 
analize dostavljenih primjedbi od strane lokalnih zajednica 
na predloženi Nacrt kategorizacije cesta na području TK 
od strane Kantonalne komisije za ketagorizaciju cesta, 
odnosno Ministarstva trgovine, turizma i saobraćaja TK, iste 
će biti upućena prema Federalnom ministarstvu prometa i 
komunikacija i Federalnoj komisiji za kategorizaciju cesta 
na dalje postupanje. Predstavnici Federalnog ministarstva 
će izvršiti valorizaciju dostavljenih primjedbi te će nakon 
toga dostaviti Prijedlog „Odluke o razvrstavanju cesta u 
autoceste i brze ceste, magistralne ceste i regionalne ceste“ 
na saglasnost Ministartvu trgovine turizma i saobraćaja TK 
odnosno Vladi TK, te po dobijanju neophodne saglasnosti, 
predložiti istu Vladi Federacije BiH na usvajanje, u skladu sa 
članom 9. Zakona o cestama Federacije BiH (Službene novine 
FBiH, broj 12/10,16/10 i 66/13). Takođe, istovremeno sa 
aktivnostima Federalnog ministarstva prometa i komunikacija  
i Ministarstvo trgovine, turizma i saobraćaja će pripremiti 
i uputiti prema Vladi TK prijedlog „Odluke o razvrstavanju 
lokalnih cesta i ulica u gradovima“, u skladu sa članom 9. 
Zakona o cestama Federacije BiH (Službene novine FBiH, 
broj 12/10,16/10 i 66/13). Po donošenju navedenih Odluka 
od strane Vlade Federacije BiH odnosno Vlade TK stvoriti će 
se neophodne pretpostavke za ravnomjernijom raspodjelom 
fi nansijskih sredstava koja pripadaju nadležnim organima 
kojima je povjereno upravljanje, građenje, rekonstrukcija, 
održavanje i zaštita cesta. Projektom prekategorizacije cesta 
na području Federacije BiH, odnosno na području Tuzlanskog 
kantona, kao i ravnomjernijom raspodjelom prihoda u 
ovisnosti od dužine i ranga cesta, kao i od saobraćajnog 
opterećenja kroz prosječan broj vozila koji koriste navedene 
ceste u posmatranom vremenskom razdoblju, doći ćemo do 
optimalnog modela fi nansiranja cestovne infrastrukture koji 
će  za cilj imati stvaranje optimalnog transportnog sistema 
koji može omogućiti nesmetan razvoj privrede na području 
TK odnosno Bosne i Hercegovine. Stvaranjem optimalnog 
transportnog sistema omogućiti će se nesmetan protok 
putnika i robe kako na području TK, tako i na području  
BiH, što će nadamo se doprinjeti bržem razvoju privrede i 
jačanju konkurentnosti privrednika iz oblasti prijevoza robe 
i putnika.

Ministarstvo trgovine, turizma i saobraćaja TK
pomoćnik ministra za saobraćaj
Nenad Lukanović, dipl.ing.saob.

Obilježen Dan rudara u Tuzlanskom kantonu

21. DECEMBRA - DAN RUDARA - SRETNO!

- Svečane sjednice u Rudniku “Kreka”, Rudniku mrkog uglja “Đurđevik”, Rudniku 
mrkog uglja Banovići –

U rudnicima na području Tuzlanskog kantona, obilježen 
je 21. decembra, Dan rudara. Održane su svečane 
sjednice u u Rudniku “Kreka”, Rudniku mrkog uglja 
“Đurđevik”, Rudniku mrkog uglja Banovići. U plavoj 
sali BKC TK Tuzla,  održana svečana sjednica Rudnika 
“Kreka” na kojoj se govorilo optimizmu i zadovoljstvu 
koji su prisutni i pored teške ekonomske situacije 
u kojoj je cijela država. Zadovoljni su u Rudniku, 
kao sastavnom dijelu koncerna Elektroprivrede BiH, 
solidnim i redovnim platama. “Kada gledamo sa 
apekta poslovnih rezultata stanje je relativno 
dobro, o tome vode računa drugi ljudi, a što se 
tiče sindikata mi smo zadovoljni jer smo postigli 
zacrtani cilj, a to je formiranje jedinstvenog 
sindikata koji broji 8500 rudara, te pravilnik o 
platama koji ide u korist onih koji su u direktnoj 
proizvodnji. Kolektivni ugovor se poštuje 
apsolutno, imamo i regres, dobili smo i jubilarnu 
nagradu od 300 KM za Dan rudara. Zadovoljni 
smo. Još jednom bih istakao da se ne zaboravi 
da su rudari uprkos svemu i dalje najbitnija 
karika i najveća snaga te okosnica industrijske 
proizvodnje. Zajedno sa kolegama energetičarima 
rudari su jedna od rijetkih svijetlih tačaka u ovoj 
sivoj bosansko-hercegovačkoj realnosti. Na kraju 
želim istaći da će Sindikat ostati dosljedan u 
davanju potpore Vladi FBiH,  resornom Ministru, 
Upravi Elektroprivrede i Upravi Rudnika ˝Kreka˝. 
Mi ćemo uvijek biti spremni za kompromise i 
iznalaženje adekvatnih rješenja, na dobrobit 
rudara”, kazao je Fikret Mehić, predsjednik Sindikata 
Rudnika “Kreka” Tuzla. 
“Komorati  Rudnika „Kreka“ ostvarili  su 
proizvodnju od 2.000.000 tona uglja. Na nedavno 
održanoj sjednici Skupštine ZD Rudnici „Kreka“ 
d.o.o.-Tuzla  povećan je osnovni kapital Društva 
dostigavši vrijednost od 322.984.278, 59 KM 
što je posljednje 3 godine povećanje kapitala 
za preko 30 miliona KM , čime su opravdana 
očekivanja ulaska Rudnika „Kreka“ u Koncern 

JP Elektroprivreda BiH zajedno sa još 6 rudnika. 
Rudari „Kreke“ poslovnu godinu završavaju sa 
proizvodnjom od preko 2 120 000 tona uglja čime 
ostaju lider proizvodnje uglja u BiH. Zadovoljni 
smo i ponosni na ulaganje vlastitih sredstava 
i na rad naših stručnjaka. Nakon 120 godina 
proizvodnje uglja Rudnici “Kreka” prvi su u 
Federaciji koji su počeli sa isporukom konzola, 
nosača obujmica i drugih čeličnih elemenata za 
potrebe distributivnih mreža JP Elektroprivreda 
BiH d.d.-Sarajevo. I u narednom periodu 
nastojanja Rudnika “Kreka”  bit će usmjerena 
na  unapređenje  produktivnosti, povećanju 
sigurnosti i stabilnosti u eksploataciji uglja i 
otkrivke. Svi dosada postignuti uspjesi „Kreke“ 
primjer su uspješne saradnje menadžmenta, 
Sindikata i naravno rudara. Svi zajedno nastojimo 
ostvariti zacrtane ciljeve i na taj način osigurati 
bolje sutra za oko 3530 radnika koliko „Kreka“ 
ima i članove njihovih porodica. S toga ne čudi 
da je Rudnik „Kreka“ jedan od najuspješnijih 
kolektiva u Federaciji već godinama, a naša 
nastojanja i dalje će ići u tom smjeru, smjeru 
pozitivnog. Želja nam je da se rudari više nikada 
ne bore za svoja prava kao što su to činili naši 
komorati davne 1920 godine. Želja svih nas je 
dostojanstven život od vlastitog rada”, rekao je 
Rešad Husagić, direktor Rudnika “Kreka”. “Rudari 
ovaj dan dočekuju uobičajeno, sa velikim 
veseljem, dobrim rezulatom, nismo očekivali da 
čemo prebaciti dva miliona tona, a evo, ovih dana 
prebacuje se i treća. Najbitnije je da se povećao 
standard rudara u ovoj godini, nastavili smo sa 
inesticijama, očekujemo da će 2014. godina biti i 
bolja. Sa Termoelektranom oko isporuka nemamo 
problema, ispadi su sporadični ali nema problema 
oko isporuka. U investicije je uloženo više od 30 
miliona KM, planirani su remonti bagera i pomoćne 
mehanizacije. U rudniku sam 37 godina, stanje je 
dosta bolje i nadamo se da će biti još bolje.

Iz Udruženja za hemiju i nemetale…

SASTANAK ODBORA U RUDNIKU SOLI TUŠANJ

- “Unaprjeđenje kvaliteta  i tretman sirove slane vode” - “Nano fi ltracija slane 
vode” -

Treba nam još mehanizacije da bi poboljšali 
proizvodnju. Poslovođa sam na održavanju 
pomoćne mehanizacije u Dubravama, direktor je 
rekao da će biti poboljšanja i nadam se da hoće 
jer onda bi znatno povećali proizvodnju”, rekao je 
Ruved Mehmedović.

Nagrade rudarima RMU Banovići

Svečana sjednica Nadzornog odbora i Uprave Rudnika 
mrkog uglja Banovići bila je zvanično obilježavanje 21. 
decembra Dana rudara u ovom kolektivu. Bila je to 
prilika da se najzaslužnijim radnicima dodijele priznanja. 
Plaketu za doprinos radu i ostvarivanju planskih 
zadataka i novčane nagrade od po 500 konvertibilnih 
maraka dobilo je 46 radnika.  Menadžment Rudnika 
dodijelio je petorici radnika priznanje “Zalužni član 
društva” i novčane nagrade od po 1000 maraka, a 
poslovnim partnerima dodijeljene su Povelja o tehničko 
- poslovnoj saradnji, te Plaketa za doprinos u radu 
Rudnika. “Tokom godine na izmaku banovićki Rudnik 
zaposlio je 218 novih radnika. Najviše ih je dobilo 
posao u rudničkoj jami zahvaljujući mehanizovanom 
širokom čelu, investiciji od 23 miliona maraka koje je 
pušteno u rad sredinom godine. Ono što nam slijedi sad 
je objavljivanje javnog poziva za prikupljanje ponuda 
za strateško partnerstvo, odnosno odabir investitora 
za izgradnju Termoelektrane u Banovićima. Sve 
dozvole smo dobili. I za izgradnju cementare smo na 
dobrom putu. Idejni projekat je završen, a Federalno 
ministarstvo okoliša vrši reviziju Studije uticaja na 
okoliš”, kazao je na svečanoj sjednici Munever Čergić 
generalni direktor RMU “Banovići”. 

Svečana akademija u RMU Đurđevik

U povodu 21.decembra, Dana rudara, u RMU Đurđevik 
je održana svečana akademija. O rudniku Đurđevik 
kroz referat pod nazivom „Juče, danas i sutra“ govorio 
je direktor Zijad Rahimić.  “Tokom svog dugog 
postojanja u proteklih 77 godina RMU Đurđevik 
je prolazio kroz razne faze, tako što je prvo 
počela jamska eksploatacija uglja u Suhodanju, 
da bi u kasnijim razvojnim fazama prešli i na 
površinsku eksploataciju u Višći i Potočarima.
Tokom 77 godina RMU Đurđevik je proizveo preko 
40 miliona tona kvalitetnog mrkog uglja.

Ova poslovna godina je praćen nizom teškoća, 
posebno kada je u pitanju nabavka opreme za 
površinsku i jamsku eksploataciju uglja. Zbog 
nedostatka dva damper kamiona u zaostatku nam 
je otkrivka uglja, jer nam je u prosjeku radilo 
svega 2,5 kamiona, u odnosu na sedam, koliko je 
bilo potrebno. Ovih dna je počela isporuka damper 
guma, koje će omogućiti stavljanje u pogon još 
transportnih sredtava, što će poboljšati radove na 
otkrivci čvrste mase. Uz maksimalno angažovanje 
uprave i svih zaoslenih postigli smo relativno dobre 
poslovne rezultate, a što je najvažnije očuvana je 
likvidnost preduzeća. Zaključno sa 16. decembrom 
proizveli smo ukupno 459.830 tona mrkog uglja, od 
čega je 104 hiljade tona iz jamske eksploatacije, a 
najveći dio je sa površinskih kopova.Ukupan prihod 
za tekuću godinu je 35 miliona KM, a kada je riječ o 
proizvodnji uglja očekujemo da ćemo do kraja ove 
godine proizvesti preko 500 hiljada tona. Imajuću 
u vidu sve nabrojane i nenavedene otežavajuće 
okolnosti, Uprava Rudnika je uz maksimalan 
angažman svih uposlenika, usklađivanjem 
procesa rada i racionalnim korištenjem sredstava 
za proizvodnju, u ovoj godini ostvarila dobre 
proizvodne i fi nansijske rezultate. Danas 
poslujemo u sastavu Koncerna JP ‘’Elektroprivreda 
BiH’’ d.d. Sarajevo, koja se spada u red uspješnih 
kompanija u regionu. Rudnik ‘’Đurđevik’’ je u 
2013. godini poslovao u vrlo složenim i otežanim 
uslovima rada i privređivanja. U posljednje vrijeme 
rudari Đurđevika su poboljšali svoj standard a 
za Dan rudara svima je isplaćeno po 300 KM. 
Domaćinskim odnosom prema radu ovdje će 
nastojati u narodnoj godini poboljšati uslove rada 
nabavkom nove mehanizacije, te stimulativnim 
mjerama penzionisati starije radnike kolektiva, 
kako bi se šanse za posao dale mlađoj populaciji”, 
izjavio je direktor Zijad Rahimić.
Delagacije rudnika su u okviru obilježavanja 21. 
decembra Dana rudara, upriličile i odavanje počasti te 
polaganje cvijeća na spomen obilježjima posvećenim 
rudarima.

D.K.

Iz “Omega” doo Živinice...

NOVIH 55 RADNIH MJESTA

12

“Omega” doo Živinice, upravo prema najavamo još 
od prvih investicija u Tuzli, renoviranju robne kuće, 
otvaranju novih sadržaja, nastavlja sa osvježavanjem 
sadržaja u svojim objektima. Na red je došla i Robna 
kuća “Omega” Živinice. Renoviran je i svečano otvoren 
2. sprat. Na površini od 1200 kvadratnih metara, 
svjetlo dana su ugledali i novi sadržaji. Bilo je svečano 
na dan otvaranja ne samo za menadžment nego i 
za kupce, posjetioce “Omege” koji su imali priliku 
zakoračiti u jedan savremen, evropski uređen objekat, 
ujedno, odlučiti se za jedan novi način provođenja 
kvalitenog vremena u društvu najdražih. “Svi 
smo svjedoci da ovakvih sadržaja Živinicama 
nedostaje. S obzirom da je ovo prvi tržni centar 
koji je Omega sagradila, za ukupan menadžment 
fi rme i naravno vlasnike, ima još veću težinu i 
emocionalnu povezanost  i sigurno da je ova 
robna kuća davno trebala da bude renovirana 
ali sticajem okolnosti to se nije desilo do sada. 
Riječ je o savremeno opremljenom prostoru koji 
će sačinjavati nekoliko ugostiteljskih objekata, 
dakle, caffe pizzeria  Sydney, restoran Mama 
Mia, prepoznatljivi Sezam sa ponudom gotovih 
jela sa roštilja, kozmetički salon manikir i 
pedikir,informatička oprema Genelec te  dječija 
igraonica. Samo najbolji ugostitelji su odabrani i 
smješteni na jedno mjesto.  Posebnu smo pažnju 

- Svečano otvoren renovirani 2. sprat Robne kuće u Živinicima - Novi, kvalitetniji 
sadržaji - 1200 kvadrata moderno uređenog prostora –

posvetili najmlađoj populaciji i za mališane je 
opremljen zanimljiv dječiji kutak  u kojem će 
roditelji ostaviti svoje mališane na bezbrižno 
i sigurno igranje dok oni obavljaju kupovinu, 
ručaju, druže se uz kafu i razgovor  sa prijateljima 
u ugodnom ambijentu. Djecu će čuvati obučeno 
osoblje a sedmično ćemo priređivati razna 
iznenađenja za djecu”, izjavio je Edim DŽambić 
generalni direktor “Omega” doo Živinice. 
Koliko je pažnje posvećeno najmlađima prilikom 
realizacije ovog projekta, pokazuje i činjenica da je 
od ukupnog iznosa kojeg je “Omega” investirala u 
rekonstrukciju 2. sprata, oko 300 hiljada KM uloženo 
samo na uređaje za ventilaciju kako bi i vazduh u 
igraonici u kojoj se djeca igraju bio što svježiji i zdraviji. 
I ovdje se vodilo računa o svim detaljima pa će od sada 
svi gosti, svi posjetioci rekonsturiranog dijela robne 
kuće, moći uživati u predivnom  pogledu prema parku 
što je omogućila velika terasa. Nastavak je ovo i prakse 
otvaranja novih radnih mjesta. “Ovoga puta, 55 novih 
radnih mjesta, investicija od milion KM na 1200 

kvadrata, zvuči vrlo primamljivo i za očekivati je 
da će RK “Omega” Živinice biti izuzetno dobro 
posjećena. Uz konstantno poboljšanje ponude, 
otvaranje novih sadržaja, saradnji sa svjetskim 
brendovima, mi konstantno ulažemo napore i 
sredstva da pomognemo zapošljavanje mladih 
ljudi, da pružimo kupcima ono što nemaju i ono 
što trebaju”, izjavio je direktor Džambić.  Kako je 
najavljeno, menadžment se ne zaustavlja na ovoj 
investiciji. Za naredne godine zacrtani su planovi 
za nova proširenja robne kuće kako bi posjetiocima 
omogućili što ugodniji dolazak u “Omegu”. Ovo je 
dovoljno jak i kvalitetan poziv svim žiteljima Živinica, 
Tuzlanskog kantona i regije da se upute u Robnu kuću 
“Omega”, da uživaju u bogatim sadržajima i “Omegu” 
označe kao trajno opredjeljenje za provođenje 
kvalitetnog vremena.

D.K.

Novi hotel u Tuzli…

“BOUTIQUE HOTEL GOLDEN STAR”

13

- Hotel u sastavu “Golden tours” doo Tuzla - Savremeno uređene sobe - Bogat sadržaj 
hotelskih usluga –

Od 6. januara posjetocima, putnicima, turistima, 
svima kojima je destinacija Tuzla i Tuzlanski kantona, 
svoja vrata otvara novi hotel. Riječ je o “Boutique 
Hotel Golden Star”, hotelu koji će poslovati u sastavu 
“Golden tours” doo Tuzla. Boutique hotel Golden star 
se nalazi u strogom centru Tuzle, na pješačkoj zoni. 
U blizini hotela su i Narodno pozorište Tuzla, Kapija, 
Kino Kaleidoskop, Trg oslobođenja. Gosti hotela mogu 
koristiti parking udaljen svega 50 metara od hotela. 
Hotel Golden star vrhunski je izbor za smještaj 
poslovnih gostiju, turista i drugih gostiju koji grad 
Tuzlu i regiju posjećuju individualno ili u grupi kao i 
učesnika i posjetilaca raznih sportskih manifestacija, 
kongresa i sajmova. Sigurno je to najbolji izbor za 
boravak u Tuzli. Hotel raspolaže vrhunski opremljenim 
sobama. Osim hotelskog smještaja hotel Golden star 
svojim gostima nudi bogat buffet doručak, besplatan 
WIFI u zajedničkim prostorijama i sobama, te ugodnu 
atmosferu u lobby baru. 
“Boutique Hotel Golden Star” svojim gostima pruža 
vrhunski smještaj i usluge i svim gostima su na 
raspolaganju brojni sadržaji. Recepcija je na usluzi 24 
sata za iznajmljivanje luksuzno uređenih i opremljenih 
soba. Uz hotelski lobby bar i već pomenuti obezbjeđeni 
prostor na javnom parkingu, tu su mjenjačnica, 
usluge fotokopiranja i telefaksa, u hotelu je besplatan 
bežični internet. Posjetioci mogu računati i na usluge 
pranja, peglanja, po potrebi u sobama je moguće 

instalirati i dodatni te dječiji krevet, unajmiti vozilo 
sa vozačem, usluge individualnih i grupnih transfera, 
turističke usluge. Uvijek je značajno za poslovne 
ljude koji su često na putu, često idu iz grada u grad, 
iz hotela u hotel, iz sobe u sobu, da im upravo sobe 
budu udobne, da imaju kvalitetan i miran san i odmor 
kako bi bili spremni za nove poslovne izazove. Sobe u 
“Boutique Hotel Golden Star” su elegantno i moderno 
uređene. Nude sve što je potrebno da se posjetioce 
osjećaju kao kod kuće. Sve sobe su prostrane i 

prozračne, nude ugodnu i komfornu atmosferu, 
opremljene su posebno dizajniranim namještajem od 
toplih i prirodnih materijala, te sa pomno odabranim 
detaljima.
Elegantne delux sobe s modernim i ugodnim 
namještajem idealne su za poslovne ljude i turiste. U 
sastavu svake sobe je vrhunski opremljeno kupatilo. 
Sobe su dostupne s bračnim krevetom (french bed) ili 
s dva odvojena twin kreveta. Sve sobe imaju vlastiti 
klimatizacijski sistem, posebne zavjese (dekore), 
detektor dima te SOS sistem. Između ostalog u sobi 
ćete naći i mini bar, radni sto, fen za kosu, kozmetiku 
visoke kvalitete, besplatan WIFI internet, LCD TV sa 
satelitskim programima, LUX madrace za krevete 
sa visoko elastičnom memory pjenom, jorgane 
„Kronborg of Denmark - Confort“ punjene pačjim 
paperjem, jastuke „Kronborg of Denmark -Confort“ 
punjene pačjim paperjem, visokokvalitetne posteljine 
od pamučnog satena - „Kronborg of Denmark“, klima  
uređaj,  sef, kuhalo za kafu i čaj, stalak za prtljag. Više 
informacija i rezervacije na www.goldenstarhotel.ba. 
“Posjetite nas i osjetite potpuni užitak i zadovoljstvo”, 
poručuju iz “Boutique Hotel Golden Star” Tuzla.

D.K.

Iz Doma penzionera Tuzla...

- Počela saradnja sa fi rmom “Vega-mix” –

GODIŠNJA ZALIHA ZAČINA

Tuzlanskom Domu penzionera je uručen ček za donacije kojim 
je zvanično započela saradnja ove Ustanove sa fi rmom Vega-
mix d.o.o. Živinice.  Ova fi rma će cijelu narednu godinu donirati 
različite namirnice za pripremu jela korisnicima Ustanove. 
«Planiranim donacijama se trudimo pokazati da vodimo računa 
i o društvenim grupama koje su završile svoj radni vijek i ušle 
u doba starosti kada većina njih ne može sama o sebi da se 
brine. Tako nastavljamo našu praksu društveno odgovornog 
poslovanja i pomaganja socijalno ugroženim kategorijama 
stanovništva», kazao je direktor Vega-mix d.o.o. Živinice, 
Ćazim Omić.  U Domu penzionera se, za prosječno 170 
korisnika, godišnje pripremi blizu 220 hiljada obroka i užina. 
Hrana se spravlja na osnovu namjenski pripremljenih jelovnika, 
u skladu sa potrebama i zdravstvenim stanjem korisnika. Na 
donacijama se, menadžmentu živiničke fi rme Vega-mix d.o.o., 
posebno zahvalio   direktor Doma penzionera Mirsad Bakalović, 

istakavši da će ovaj humani gest znatno doprinijeti poboljšanju usluga Ustanove, te pripremanju što kvalitetnije i 
ukusnije hrane za njene korisnike. Tokom jučerašnje posjete Domu penzionera, menadžment Vega-mix-a d.o.o. Živinice 
je zajedno sa domaćinima, obišao i korisnike Dnevnog centra za stare.

Donacija Domu penzionera

Nova članica Komore

Tuzlanskom Domu penzionera uručena je donacija u vrijednosti od oko 2 
hiljade KM.  Riječ je o znatnim količinama brašna, tjestenine, marmelade 
i drugih namirnica različitih proizvođača koje je korisnicima Ustanove 
donirala fi rma Piemonte. Inicijator ovog humanog gesta je privrednik Kasim 
Selimović, vlasnik i direktor fi rme Piemonte koji je, između ostalog, kazao 
da donacija predstavlja mali znak zahvalnosti penzionerima za sve što su 
učinili tokom svog radnog vijeka. Dodao je da će, sa svojim poslovnim 
partnerima, nastaviti pomagati Ustanovu, kako bi njeni stanari imali što 
kvalitetniju i raznovrsniju ishranu. Riječi zahvalnosti za namirnice donirane 
penzionerima uputio je Mirsad Bakalović, direktor Doma penzionera 
izrazivši zadovoljstvo što u današnjem vremenu oskudice ima humanista 
i fi rmi poput Piemonte koji nastoje pomoći marginaliziranim grupama 
društva, poput korisnika Ustanove. U tuzlanskom Domu penzionera 
smješteno je skoro 180 korisnika za koje se dnevno pripremaju po tri 
obroka, te dodatne užine, u skladu sa njihovim zdravstvenim stanjem. 
Godišnje se pripremi blizu 220 hiljada obroka i užina, saopćeno je iz 
Informativne službe Doma penzionera Tuzla.

 Krajem protekle godine direktor Doma Penzionera Mirsad Bakalović, potpisao 
je pristupnicu kojom je ova ustanova postala novim članom Kantonalne 
privredne komore Tuzla. Djelovat će u okviru Udruženja za trgovinu, 
ugostiteljstvo i turizam a predstavnici Doma penionera će biti direktno 
uključeni u Odbor Udruženja kojim predsjedava Kasim Selimović vlasnik 
i direktor fi rme “Piemonte” Tuzla. Najbolju dobrodošlicu u Komoru, najbolji 
primjer spremnosti na pomoć, humanost i saradanju, uputio je upravo 
predsjednik Odbora ovog komorskog Udruženja koji je, odmah po spoznaji da 
Dom penzionera pristupa Kantonalnoj privrednoj komori Tuzla, odlučio uručiti 
vrijednu donaciju štićenicima ove ustanove. Primjer za pohvalu ali za slijediti…I 
upravo će fi rme članice Komore slijediti ovakav primjer. U okviru udruženja, 
dogovorene su još dvije slične akcije, donacije iz fi rmi članica Komore o čemu 
ćemo više informisati kada se donacije i realizuju. U jednom od narednih 

izdanja Komorskog informatora, donosimo više podataka o ovoj ustanovi kao i kompletnu ponudu Doma penzionera Tuzla.
D.K.

HUMANOST NA DJELU

DOM PENZIONERA U KOMORI

- Kasim Selimović i “Piemonte” - Donacija korisnicima Doma penzionera Tuzla –

- Potpisana pristupnica Kantonalnoj privrednoj komori Tuzla –

“Pivara” dd Tuzla…

- Održan tradicionalni godišnji prijem za novinare- 

NAGRADAMA U 130. GODIŠNJICU

U Pivari Tuzla d.d. su na kraju godine prezentovani 
rezultati poslovanja ove kompanije u 2013. godini, 
kao i vrijedne nagrade koje su proteklih 12 mjeseci 
pratile Tuzlanski pilsner. Pivara Tuzla d.d. je jedna od 
rijetkih pivara, koja je sve do danas ostala dosljedna 
u principima tradicionalne proizvodnje piva, još 
od davne 1884 godine. Sada, nakon 130 godina 
postojanja potrošačima nudi nekoliko vrsta piva od 
kojih izdvajamo Tuzlanski pilsner, Erster i Premium 
crno pivo. Glavni proizvod Pivare Tuzla, d.d. je pivo 
Tuzlanski pilsner koji je jedan od najpoznatijih   
brendova u ovom dijelu Evrope, saopćava Depo.  
Riječ je o svijetlom, odležanom pivu proizvedenom 
češkom tehnologijom od najkvalitetnijih sirovina po 
tradicionalnom postupku donjeg vrenja, čime dobija 
puni okus “lager” piva, prijatne gorčine, stabilne 
pjene, ugodnog mirisa i svijetlo žutu boju. Kvalitet piva 
isključivo zavisi od kvaliteta sirovina, a četiri glavna 
sastojka su: voda, ječam, kukuruzna krupica i hmelj. 
Jedna od najvažnijih činjenica je da za proizvodnju 
kvalitetnog Tuzlanskog pilsnera koristi voda koja izvire 
na planini Konjuh udaljenom 40 km od Tuzle. Prirodan 
kvalitet vode daje izuzetne karakteristike našem pivu. 
Zbog svoje posebnosti Tuzlanski pilsner je često bio na 
raznim takmičenjima gdje je potvrđivao svoj kvalitet. 
Posljednje potvrde dolaze sa najviših pozicija te ih ova 
kompanija s ponosom ističe. Takmičenje European 
Beer Star (Evropska Pivarska zvijezda) predstavlja 
najveće i najznačajnije takmičenje za evropsku 
pivarsku scenu. O kakvom je takmičenju riječ dovoljno 
govori podatak da je 2013. godine učestvovalo 1.512 
uzoraka piva (44% njemačkih i 56% internacionalnih 
piva iz 40 zemalja svijeta). Na ovogodišnjem 
Drinktec-u, najvećem evropskom i svjetskom sajmu 
za proizvodnju pića Evropska Pivarska zvijezda je 
zvanično proglašena najprestižnijom nagradom za 
svjetsku pivarsku industriju. Također, ove godine je 
Tuzlanski pilsner na ovom sajmu dobio maksimalne 

ocjene u više kategorija - za boju, pjenu, bistrinu i gorčinu. 
Vrhunski stručnjaci koji su ocjenjivali Tuzlanski pilsner za 
ukupni dojam našem pivu dali su ocjenu “dobro pivo, pivo 
za preporuku”. Sa tim rezultatima Tuzlanski pilsner je imao 
čast da učestvuje u fi nalnoj rundi, u kategoriji Bohemian-
style pilsner i osvoji visok nivo bodova, čime je svrstan 
među 10 najboljih piva. Ova nagrada je višestruko značajna, 
prvenstveno zbog potvrde kvaliteta i što je ostvarena među 
većom konkurencijom nego što je to bilo prethodnih godina, 
saopćili su iz tuzlanske fabrike piva.

Priznanje tuzlanskoj “Pivari”

POSLODAVAC GODINE U FBIH ZA 2013.

- U Pivari uposlena 31 osoba sa 
invaliditetom - 

Povodom 3. decembra, Međunarodnog dana osoba sa 
invaliditetom, u Sarajevu je održana ceremonija dodjele 
nagrada poslodavcima koji zapošljavaju osobe sa 
invaliditetom. Kampanju poslodavac godine za osobe sa 
invaliditetom u FBiH već petu godinu zaredom provode 
nevladine organizacije Inicijative preživjelih od mina i 
Centar za razvoj i podršku, u saradnji sa Internet portalom 
Posao.ba. Cilj kampanje je promocija pozitivnih praksi 
zapošljavanja, promovisanja radnih sposobnosti i vještina 
osoba sa invaliditetom, uz puno poštovanje njihovog 
dostojanstva. U kategoriji srednjih preduzeće Pivara 
Tuzla d.d. je dobitnik značajnog priznanja “Poslodavac 
godine  za osobe sa invaliditetom u FBiH 2013” obzirom 
da upošljava 31 invalida na neodređeno vrijeme, od kojih 
su tri RVI.  Pored zapošljavanja invalidnih osoba Pivara 
Tuzla tokom čitave godine putem raznih sponzorstava 
i donacija kontinuirano pomaže aktivnosti i projekte 
organizacija osoba sa invaliditetom te time na dodatan 
način iskazuje praksu fi rme o društvenoj odgovornosti.

D.K.

Sajamske aktivnosti...

16

- Pripreme za nove sajamske aktivnosti - Sajam u Virovitici krajem januara, 
sajam u Osijeku početkom marta –

Kantonalna privredna komora Tuzla, poziva sve svoje članice 
i one privredne subjekte koji žele postati članom Komore, da 
budu sastavni dio zajedničke postavke privrede Tuzlanskog 
kantona na 19. «VIROEXPO 2014«  međunarodnom sajmu 
gospodarstva, obrtništva i poljoprivrede. Sajam se održava od 
24. do 26. januara 2014. godine. Kantonalna privredna komora 
Tuzla realizovat će i organizovati zajedničku postavku  bez 
dodatnih troškova izlagača, fi rmi članica Komore. Iz Komore 
Tuzla, sve zainteresovane fi rme za nastup na ovoj značajnoj 
sajamskoj manifestaciji, pozivaju da što prije potvrde učešće, 
da prihvatite pozive komore i u narednom periodu doprinesu 
uspješnom predstavljanju privrede Tuzlanskog kantona na 
svim sajamskim manifestacijama na kojima Kantonalna 
privredna komora Tuzla bude organizovala zajednički nastup. 
Prvi takav sajam je “VIROEXPO 2014” - 19. Međunarodni 
sajam gospodarstva, obrtništva i poljoprivrede, Virovitica 
od 24. do 26. januara 2014. godine. Organizator ponovo 
očekuje rekordan broj izlagača koji će imati priliku predstaviti 
svoje proizvode i fi rme na površini od 8.300 m2 unutrašnjeg 
izlagačkog prostora u dva paviljona i na 15.000 m2 vanjskog 
izlagačkog prostora sa osiguranim parkingom za sve izlagače. 
Zemlja partner sajma “VIROEXPO 2014” - 19. Međunarodni 
sajam gospodarstva, obrtništva i poljoprivrede Virovitica, je 
Nizozemska.

 Sajam gospodarstva u Osijeku od 7. do 9. marta

Nakon sajma u Virovitici, odmah će početi pripreme za 21. 
OSJEČKOG PROLJETNOG SAJMA, u Osijeku. Organizator 
sajma koji se održava od 7. do 9. marta 2014. godine je 
Osječki sajam d.o.o., u saradnji s Hrvatskom gospodarskom 
komorom, Županijska komora Osijek, Hrvatskom obrtničkom 
komorom i HOK OK Osječko-baranjske županije, pod 
pokroviteljstvom Osječko-baranjske županije i Grada 
Osijeka. Sajam se održava  na 2000 m² zatvorenog i 5000 
m² otvorenog izložbenog prostora i predstavlja značajnu 
sajamsku priredbu, čiji je cilj promicanje proizvoda, usluga 
i tehnologija koje će unaprijediti poljoprivrednu proizvodnju, 
te na ekološki prihvatljiv, energetski učinkovit i ekonomski 
opravdan način pridonijeti unaprjeđenju ruralnog razvoja koje 
direktno utječe  gospodarskom razvoju naše regije. Sajamska 
manifestacija, nastala iz potrebe podrške poljoprivrednoj 

proizvodnji, kao osnovnoj djelatnosti naše regije, održava 
se svake godine u ranom proljetnom terminu, na početku 
novog sjetvenog ciklusa. Programom sajamske priredbe 
obuhvaćene su slijedeće djelatnosti: poljoprivreda, prehrana, 
voda, tlo, osiguravajuće institucije i banke, a od ove godine i 
prikaz dostignuća hrvatskog i obrtništva u regiji. Proizvodnja 
zdrave hrane i razvijeno obrtništvo kao prilika i mogućnost 
za zapošljavanje, opravdani su temelj za mogući gospodarski 
prosperitet i održivi ruralni razvoj. Uz održivo gospodarenje 
prirodnim resursima, sajamska priredba  pridonosi nacionalnoj 
strategiji ravnomjernog regionalnog razvoja. 21. OSJEČKI 
PROLJETNI SAJAM, kao snažan alat tržišne komunikacije, 
postao je nezaobilazno mjesto poslovnih susreta izlagača: 
proizvođača, trgovaca, obrtnika s krajnjim kupcem – brojnim 
posjetiteljima. Tematsko određenje sajamske priredbe, uvjeti 
izlaganja i prodaje, velik broj posjetitelja,  tradicija održavanja, 
mjesto održavanja u središtu poljoprivredne proizvodnje 
u regiji, profesionalnost u izvedbi i oblikovanju priredbe, 
komparativne su prednosti zbog kojih su organizatori uvjereni 
u odaziv dosadašnjih, ali i nastup novih izlagača. 

Za očekivati je da će zajedničku postavku pod 
nazivom “Privreda” TK kao u prethodnoj godini, 
i na naredna dva sajam činiti slijedeći privredni 
subjekti:  “Borplastika Eko” doo Tuzla, “Belladona” 
Tuzla, “Corn Flips” Srebrenik, “Fana” doo Srebrenik, 
“Golden tours” Tuzla, “ELLE travel” Tuzla, “Relax” 
Tuzla, “Gradačački sajam” doo Gradačac, “Helios” 
dd Banovići - Industrija domoopreme, “Elegance” 
Tuzla,  “Herceg” doo Srebrenik, “Imel” doo Lukavac, 
“Indira” doo Gradačac, “Menprom” doo Gornja 
Tuzla, “Meraklija” - Destilacija MN Seona Srebrenik, 
“Naturprodukt” doo Gradačac, “NLB banka” Tuzla, 
“Omega” dd Živinice, “Piemonte” doo Tuzla, “Pivara” 
dd Tuzla, “PRO PAK” doo Tuzla, “Seif” doo Kalesija, 
“Solana” dd Tuzla, OPG “Veselčić” Špionica, Turistička 
zajednica Tuzlanskog kantona, “Tehnopak” Tuzla, 
Udruženje žena poljoprivrednih proizvođača “Agro 
Vražići”, “Veda” - “Porta Naturae” doo Srebrenik, 
“Voćni rasadnik” doo Srebrenik, “Xella BH” Tuzla, 
“Izazov” Kalesija, Udruženje inovatora TK, Općina 
Tuzla, Vlada Tuzlanskog kantona.

D.K.

Iz fi rme “Piemonte” Tuzla…

- Druženje uposlenika fi rme „Piemonte“ –

Htjeli to ili ne, moramo danas priznati kako su 
druženja i  okupljanja kakvo je upriličio menadžment 
fi rme „Piemonte“ Tuzla,  u ovoj i ovakvoj Bosni 
i Hercegovini, postala rijetkost. Zaista je raritet u 
današnje nevrijeme, da jedan poslodavac, okupi sve 
svoje radnike, da im obezbijedi druženje uz muziku, 
jelo, piće, da im priredi zabavu za pamćenje, da im 
uz to još i uruči poklone, priznanja, novčane nagrade, 
proglasi one koji su se tokom godine najviše istakli, 
svima se iskreno zahvali. Ono što je, nažalost, 
postalo naša svakodnevnica, jeste nekorektan, 
neprofesionalan, da ne kažemo neljudski odnos 
poslodavca prema uposlenicima. Česti su slučajevi 
da poslodavaci ne plaćaju ni dovoljno ni redovno 
svoje uposlenike, česte su situacije da poslodavci 

ne ispunjavaju, ne uplaćuju ostale obaveze prema uposlenicima ali ni prema državi. Opet nažalost, 
ta ista država te iste nekorektne poslodavce koji nezakonito posluju, ne kažnjava, nego ih uvažava 
i još ih priznaje kao uspješne biznismene, dobre privrednike. Kada se ima u vidu okruženje u kojem 
privreda nestaje, kada su kategorije moral, saosjećanje, humanost, karakter, odgoj, skoro pa potpuno 
zaboravljene, kada se druženja kao po pravilu,  organizuju isključivo da bi se izvukla neka korist, najmanje 
iz ljudskosti, emocije, prijateljskih pobuda, događaj iz fi rme „Piemonte“ je za rubriku „vjerovali ili ne“.  
Dakle, sreća je da tih više od stotinu radnika, pripadaju jednoj porodici koja se zove „Piemonte“, koja 
na čelu ima vlasnika fi rme i direktora Kasima Selimovića kao poslodovaca ali i kao prijatelja i čovjeka. 
Na svečanom druženju uposlenika, menadžment je nagradio novčanom nagadom i zahvalnicom deset 
radnika a po osnovu radnog staža, rezultata rada, odgovornosti pri izvršavanju radnih zadataka i 
iskazanoj lojalnosti prema fi rmi. Priznanja su dodjeljena i za tri poslovne jedinice - prodajne objekte 
i njihove rukovodioce, koji su ostvarili najbolje rezultate u poslovnoj 2013. godini. Jedno priznanje 
je dodjeljeno za doprinos uspješnom poslovanju Centralne jedinice Šićka Petlja, Tuzla,  ažurnoj i 
kvalitetnoj distribuciji roba i usluga širom BiH te za dobru organizaciju i kordinaciju poslovnih aktivnosti. 
Posebna  priznanja dodjeljena su prijateljima fi rme koji su u predhodnom periodu direktno ili indirektno 
podržavali rad ovog privrednog društva i koje se smatra zaslužnim za postignute rezultate i uspješno 
poslovanje  fi rme „Piemonte“doo Tuzla. Takva priznanja su otišla na adresu po jednog uposlenika u 
općinama Tuzla i Kalesija, NLB banci Tuzla, bivšim načelnicima Banovića i Tuzle, Pašagi Avdiću i Selimu 
Bešlagiću. Druženje uposleniak fi rme „Piemonte“ Tuzla, upriličeno je u PSC „Piemonte“ Kalesija, objektu 
sa 56 stambenih jedinica, više od 4000 m2 poslovnog prostora  čija je izgradnja je počela 2008. godine 
a završila u toku 2013. godine. Uz bogat zabavni program, mališane svih uposlenih u fi rmi „Piemonte“ 
obradovao je i Djed mraz koji im je podijelo poklone i novogdišnje paketiće koje je pripremila fi rma 
„Piemonte“ Tuzla. Primjer koji se mora istaći, pohvaliti a trebao bi se i slijediti...

Pripremio: Dino Kalesić

Novo u Tuzlanskom kantonu...

- Novi, savremeni centar - Bogaćenje turističke ponude TK - Nova fi rma članica 
Kantonalne privredne komore Tuzla –

“WELNESS CENTAR MOTEL AHMEDIĆ” DOO

Od posljednjih dana novembra Tuzlanski kanton ima još 
jednu turističku atrakciju. Savremeni “Welness Centar Motel 
Ahmedić” doo otvorio je svoja vrata posjetiocima. Ovaj 
centar, urađen po savremenim evropskim standardima, 
visokog kvliteta, smješten je na adresi Mosorovac bb, općina 
Lukavac. “Welness Centar Motel Ahmedić” doo nudi vrhunsku 
uslugu, moderno uređenje te srdačno i susretljivo osoblje. 
Pozicioniran je u blizini jezera Modrac, daleko od gradske 
buke, u prirodnom okruženju. Objekat sadrži 6 luksuzno 
opremljenih soba i 1 apartman, kongresnu salu, caffe bar i 
restoran i Wellness centar u čijem sastavu se nalazi bazen sa 
masažom, pećina sa sjedećim baeznom, fi nska sauna, fi tness 
sala, masaža. Jednostavno, “Welness Centar Motel Ahmedić” 
doo je poseban užitak. Osoblje, centar, usluga, ponuda, 
kompletan događaj koji se pamti, koji nikoga ne ostavlja 
ravnodušnim. I općina Lukavac i Tuzlanski kanton općenito, 
prate evropske i svjetske trendove kada je u pitanju oblast 
turizma i ugostiteljstva. Bilo je, ima i zasigurno je da će biti u 
budućnosti nastojanja da se u turističku ponudu ovog regiona 
uvrsti što više kvalitetnih sadržaja, da se širom otvore vrata 
za sve one koji znaju prepoznati kvalitet i profesionalizam, 
za one koji prate savremene tokove za one koji u konačnici 
sve pomenuto žele podrediti vlastitom užitku, momentima 
za uživanje, za odmor, za svoje zdravlje. “Za očekivati je 
da će wellness centar u okviru Motela Ahmedić doo, 

vrlo brzo postati atrakcija, destinacija koju će pohoditi 
gosti, turisti ne samo iz Tuzlanskog kantona, nego iz 
cijele Bosne i Hercegovine. Također, sasvim je izvjesno 
da će opredjeljenje  u poslu zasnovano na visokoj razini 
kvaliteta i profesionalnog odnosa, rezultirati dolaskom 
brojnih gostiju i turista iz zemalja okruženja koji sve što 
u ovoj oblasti nudi ponuda u zemljama Evropske unije, 
mogu pronaći upravo ovdje, vrlo blizu, na domak ruke. 
I na kraju, za očekivati je da će razvoju ovog objekta, 
ideje, cjelokupnog projekta, kao uostalom i cjelokupnom 
kantonalnom turizmu, doprinijeti i svojim aktivnostima 
institucije kojima se priključila fi rma Ahmedić doo, kao 
što su Kantonalna privredna komora Tuzla i Turistička 
zajednica Tuzlanskog kantona”, rekao je Edin Ahmedić 
vlasnik “Welness Centar Motel Ahmedić” doo. 
Brojne sajamske aktivnosti u zemlji i inostranstvu, na kojima 
već godinama, redovno institucije koje je vlasnik centra 
pomenuo uzimaju učešća, prilika su da se Motel Ahmedić 
doo sa savremenim Wellness centrom predstavi, promoviše, 
da se upute pozivi brojnim stranim delegacijama, turistima, 
da individualno i organizovano posjete ovaj kompleks.  
Također, prilika je da se savremeni ugostiteljski objekat u 
okviru kompleksa predloži i za održavanje raznih skupova, 
od proslava novih godina, do obilježavanja važnih godišnjica 
i općine Lukavac, i susjednih općina, i Tuzlanskog kantona, 
značajnih datuma za privredne subjekte sa područja našeg 
kantona. Budućnost kompletne regije, dakle, Lukavca, 
Tuzlanskog kantona, Bosne i Hercegovine, zasigurno je jednim 
dobrim dijelom i u razvoju i unaprjeđenju raznih vidova 
turizma.  Jedan od njih jeste svakako i oblast hotelijerstva, 
ugostiteljstva, zdravstvenog turizma, turizma u svrhu 
odmora, dakle, sve ono što na vrhunskoj razini nudi Wellness 
centar Motel Ahmedić doo. “Welness Centar Motel Ahmedić” 
doo je, urađen po savremenim evropskim standardima, 
visokog kvliteta, smješten je na adresi Mosorovac bb, općina 
Lukavac. Značajan je podatak da je Edin Ahmedić, vlasnik 
“Welness Centar Motel Ahmedić” doo odmah po otavaranju 
ovog luksuzno opremljenog kompleksa, potpisao pristupnicu 
kojom je svoju fi rmu dodao na spisak fi rmi članica Kantonalne 
privredne komore Tuzla. 

Pripremio: Dino Kalesić

Sicon Sas Tuzla…

PRODAJA, INSTALACIJA I SERVIS SISTEMA 
NEPREKIDNOG NAPAJANJA

Firma SICON SAS d.o.o Tuzla osnovana je 1991. godine. 
Od 1996. godine osnovna djelatnost fi rme prodaja, 
instalacija i servisiranje sistema neprekidnog napajanja. 
Kako bi pružili kompletnu uslugu korisnicima, pored UPS-
ova i istosmjernog napajanja nude i diesel električne 
agregate a od 2013 . u ponudi je i solarni program, 
objavljeno je na portalu eKapija.ba. Kvaliteta uređaja i 
osposobljenost kadrova fi rme prepoznale su mnogobrojne 
institucije, banke, tvornice i trgovački lanci koji su u 
proteklim godinama postali kupci njihovih proizvoda i 
korisnici usluga. Stalna poboljšanja performansi samih 
uređaja, tehnička opremljenost fi rme i usavršavanje 
kadrova garancija su za budućnost. 15.06.2000. godine 
od Slovenačkog instituta za kvalitet i mjeriteljstvo (SIQ) 

dobili su certifi kat ISO 9001: 2000 za prodaju, instalaciju i servisiranje sistema neprekidnog napajanja, 
a 2009 godine su prvi u Bosni i Hercegovini, uradili prelaz na novi standard ISO 9001:2008, te smo 
uspješno prošli sve provjere. U martu 2013. godine pustili su u pogon prvu solarnu elektranu na području 
općine Tuzla, koju su izgradili na krovu vlastitog objekta, snage 10 kW. Uposlenici pristupaju maksimalno 
ozbiljno svojim dužnostima pa je i rezultat vrhunska podrška svim korisnicima njihovih usluga. Ovlašteni 
su distributeri kompanija SOCOMEC UPS, G-TEC, TEHNOLINK za Bosnu i Hercegovinu.

NLB Banka d.d. Tuzla i MasterCard nagradili 18 
najsretnijih klijenata!

NLB Banka d.d. Tuzla i MasterCard uspješno su realizovali 
atraktivnu nagradnu igru pod nazivom „Karticom plati, može da se 
isplati“. Svi klijenti Banke koji su u periodu od 01.09.-31.10.2013. 
godine, prilikom plaćanja na prodajnim mjestima koristili Maestro, 
MasterCard Revolving ili Charge kartice NLB Banke, imali su šansu 
da osvoje jednu od vrijednih nagrada. Sretni dobitnici su izvučeni 
15.11.2013. godine, a glavna nagrada, dodijeljena krajem godine, 
MasterCard Charge kartica sa 5.000 KM,  je pripala Sajdi Mešanović 
iz Tuzle. Prilikom preuzimanja glavne nagrade, sretna dobitnica 
gđa. Sajda Mešanović je izjavila: „S obzirom da sam dugogodišnji 
klijent NLB Banke d.d., Tuzla to samo po sebi pokazuje koliko sam 
zadovoljna saradnjom sa NLB Bankom i ujedno bih preporučila 
svima da koriste usluge ove Banke, jer je dokazala da zaista 
prepoznaje i cijeni povjerenje svojih klijenata. Za mene lično, nagrada je bila veliko iznenađenje i došla je upravo 
u vrijeme pred nastupajuće praznike. S obzirom da nagradnu karticu mogu koristiti za kupovinu proizvoda i 
usluga, ovaj impozantni nagradni fond će mi sigurno trajati i nakon praznika, te ulazak u Novu godinu učiniti 
veoma ugodnim u krugu mojih najmilijih!“  Dobitnici su izvučeni slučajnim kompjuterskim odabirom, a osim 
dobitnika glavne nagrade, izvučena su dva dobitnika koja su osvojila po 1.500 KM i 15 dobitnika koja su osvojila 
po 500 KM na MasterCard Charge kartici. „Organizacijom nagradne igre, NLB Banka je željela unaprijediti i 
optimizirati saradnju sa svojim klijentima i nagraditi njihovo povjerenje, o čemu govori i veličina nagradnog fonda 
od 15.500,00 KM.  Pravo učešća u nagradnoj igri smo omogućili svim našim klijentima, koji su izvršili barem 
jednu transakciju plaćanja sa Maestro, MasterCard Revolving ili Charge karticom NLB Banke, na bilo kojem 
prodajnom mjestu, neovisno od iznosa“, izjavio je za agenciju pristop bh, Ademir Salkić direktor Centra Retail NLB 
Banke.  Potpuna lista dobitnika nagradne igre je dostupna na web stranici Banke www.nlb.ba, gdje zainteresovani 
građani takođe mogu pronaći i informacije o trenutno atraktivnoj ponudi Banke „Kupovina na rate, bez kamate!“ 
MasterCard Charge kartice NLB Banke, koja pored odgođenog plaćanja do 50 dana, omogućava i plaćanje na rate.

NLB: Obavljeno uručenje nagrada…

„KARTICOM PLATI, MOŽE DA SE ISPLATI!“




